COLÁISTE PHÁDRAIG, BAILE ÁTHA CLIATH

(Coláiste de chuid Ollscoil Chathair Bhaile Átha Cliath)
______________________

SCRÚDUITHE AN tSAMHRAIDH 2007

______________________

An Chéad Scrúdú Ollscoile don Chéim B.Oid. (Acadúil)

agus don Chéim BA sa Léann Daonna

______________________

GAEILGE

An Dara Páipéar

An tOllamh Seán Ó Coileáin

An tUas Breandán Ó Conaire

An Dr Pádraig de Paor

An Dr Ríóna Ní Fhrighil

An Dr Ciarán Mac Murchaidh

Dhá uair go leith

Ceisteanna 1-3 le déanamh
1. Déan an dá scéal Fionn agus an Fathach agus Cathair Conraoí a chur i gcomparáid agus i gcodarsnacht lena chéile.
NÓ

Déan tráchtaireacht ar an scéal An Cat is an Luch agus ar an dá rann Chuas ’on Mhóintín agus Tigh Eoghainín.
2. An Ghaeilge i sochaí an lae inniu a bhíonn mar théama go minic i ngearrscannáin na Gaeilge. Déan an ráiteas seo a phlé agus déan tagairt do thrí scannán atá feicthe agat mar chuid den chúrsa.

NÓ

Scéal an duine atá ar imeall na sochaí a insítear go minic i ngearrscannáin na Gaeilge. Déan an ráiteas seo a phlé agus déan tagairt do thrí scannán atá feicthe agat mar chuid den chúrsa.

3.
Roghnaigh dhá cheann de na téamaí móra atá le sonrú ar fhilíocht an fhile, Seán Ó Ríordáin, agus déan plé orthu i bhfianaise na ndánta atá léite agat in Scáthán Véarsaí. (Is féidir tagairtí a dhéanamh fosta do shaothar liteartha eile atá léite agat i do chúrsa staidéir.)

NÓ

Scríobh léirmheas cuimsitheach ar cheann amháin de na dánta seo a leanas: (i) “Oíche Ghealaí” nó (ii) “Solas”. Is féidir tagairt i do fhreagra do dhánta eile atá léite agat i rith an chúrsa.

NÓ

“An Doircheacht”

Ag luí dhom im leaba anocht

Is daille na hoíche ar mo shúilibh

Smaoinim gan feirg gan tocht,

Gan oiread is deoir ar mo ghruannaibh,

Ar na soilse do múchadh im shaol:

Gach solas dar las ann do múchadh

Le tubaist dochreidte do shéid

Mar an ghaoth seo ag béicigh im chluasaibh.

Is ait liom gur mise an té

A chaill gach aon dóchas a fuair sé,

Is ait liom go rabhas-sa inné

Go dóchasach ainnis im bhuachaill,

Ach tá an doircheacht codlatach séimh,

Níl cúram ar bith ar mo shúilibh,

Is ní saoire ina buile an ghaoth

Ná an té tá gan solas le múchadh.

(i) Tabhair cur síos ar na mothúcháin a léiríonn an file i rith an dáin thuas, dar leat. An síleann tú go bhfuil tábhacht ar leith leis an dorchadas ann?
(ii) Cad é a bhíonn i gceist ag Ó Ríordáin nuair a bhaineann sé úsáid as meafar na gaoithe ina chuid filíochta?

(iii) An sásta nó míshásta lena shaol atá Seán Ó Ríordáin sa dán thuas? Do thuairim uait faoin cheist sin. Tabhair cúiseanna le do thuairim.
